
مركز لودون كمبسب القانوني الاجتماعي
	                                                          29 Queen St, Bendigo

PO Box 432 Bendigo, 3552

Tel (03) 5444 4364

 Freecall 1800 639 121
Fax (03) 5441 1033
www.communitylaw.org.au/loddoncampaspe


النشرة التوضيحية 2                                                                            يونيو 2008

معلومات عن هيئة المساعدة القانونية في فكتوريا

هيئة المساعدة القانونية في فكتوريا دي شنو؟ 
هيئة المساعدة القانونية في فكتوريا (VLA) دي منظمة عندها فروع في الولاية كلها بتساعد الناس في مشاكلهم القانونية. الهيئة بتركز على المساعدة وحماية الناس العندهم مشاكل إجتماعية ومالية في فكتوريا. 

الهيئة عندها محامين في مكاتبها الرئيسية في فروع كتيرة في المدينة والأقاليم. وكمان ناس الهيئة بتعاملو مع محامين في القطاع الخاص عشان يقدمو خدمات قانونية للناس. وهم بقدرو يساعدو في القضايا والمشاكل بتاعت القانون الجنائي وقانون الأسرة وقضايا في القانون المدني. 

هيئة المساعدة القانونية في فكتوريا هي هيئة قانونية أسسوها على أساس تشريع إسمو قانون المساعدة القانونية لسنة 1978 (فكتوريا). الهيئة أسستها حكومات الكمنويلث والحكومات الولائية. لكن على الرغم من كده الهيئة مستقلة عن الحكومة.

هيئة المساعدة القانونية في فكتوريا والمراكز القانونية الاجتماعية بحاولو يتعاونو مع بعض عشان يقدمو مساعدة لأطراف أي قضية محتاجين مساعدة مجانية. 

أهداف هيئة المساعدة القانونية في فكتوريا
أهداف هيئة المساعدة القانونية في فكتوريا هي:

· تقديم المساعدة القانونية بأكتر طريقة نافعة وإقتصادية 
· تدير مواردها عشان تقدم المساعدة القانونية بتكلفة معقولة للمجتمع وبدون ظلم في كل أماكن الولاية
· تحسن طرق الوصول للعدالة والحلول القانونية للمجتمع
· تكتشف طرق جديدة للمساعدة القانونية عشان تقلل الحوجة للخدمات القانونية الفردية في المجتمع. 
المهام البتقوم بيها هيئة المساعدة القانونية في فكتوريا

حسب قانون المساعدة القانونية، مهام هيئة المساعدة القانونية في فكتوريا هي:

· تقديم خدمات مساعدة قانونية نافعة
· إدارة برنامج تمويل المراكز القانونية الاجتماعية بالنيابة عن حكومات الكمنويلث والحكومات الولائية
· مراقبة وإدارة تمويل المساعدة القانونية
· تحديد أولويات تقديم المساعدات القانونية في قضايا قانون الولاية
· تتعاون مع الجهات المختصة عشان يسهلو الاستخدام الكويس للخدمات البقدموها ناس القطاع الخاص
· تتعاون مع هيئات المساعدة القانونية التانية
· الاستفادة من خدمات المتطوعين البقدموها ناس الخدمات القانونية
· يخلو طلاب القانون يشاركو في تقديم المساعدة القانونية بطريقة كويسة
· يكلمو الناس بالخدمات البتقدمها الهيئة
هيئة المساعدة القانونية في فكتوريا بتعمل شنو 

خدمات هيئة المساعدة القانونية في فكتوريا فيها:

· تقديم معلومات بالتلفون
· مكتبة قانونية للجميع
· منشورات وورش عمل
· إستشارات قانونية
· محامين مناوبين في المحاكم والهيئات القضائية
في حالات بتقدم فيها هيئة المساعدة القانونية في فكتوريا مساعدة قانونية مستمرة في:

· دفع أتعاب المحامي عشان يديك إستشارة قانونية أو يعمل ليك إتفاقية أو يمثلك في المحكمة
· يودوك لخدمة الهيئة بتاعت حل المشاكل العائلية.
منو البستحق إستشارة قانونية؟

هيئة المساعدة القانونية في فكتوريا بتركز على تقديم الإستشارة القانونية لأكتر الناس المحتاجين ليها، وفيهم الناس:
· العندهم مشاكل إجتماعية ومالية
· ما بقدرو يلقو مساعدة من محامي في القطاع الخاص
· ما عندهم أي طريقة تانية يلقو بيها مساعدة قانونية.
هيئة المساعدة القانونية في فكتوريا بتدي إستشارة قانونية مجانية في قضايا كتيرة لكن الأولوية بتكون للناس المحتاجين لإستشارة قانونية في:

· القضايا الجنائية (خصوصاً الناس المقبوض عليهم أو البواجهو تغييرات كبيرة أو لمن يكون المتهم شاب)
· قضايا إنفصال العائلات (خصوصاً القضايا البكون فيها أطفال)
· العنف العائلي
· أنواع من القضايا المدنية والبتتعلق بحقوق الانسان (زي قضايا الضمان الاجتماعي والديون والصحة العقلية والهجرة واللاجئين والوصايا ومكافحة التمييز العنصري)  
· المخالفات المرورية الكبيرة والغرامات 
هيئة المساعدة القانونية في فكتوريا ما بتدي إستشارات قانونية في القضايا المالية والتجارية، زي قانون الضرائب أو القانون التجاري أو شراء العقارات والبيوت أوقانون المعاشات أو قانون الملكية الفكرية.

هل في تكاليف المفروض يدفعوها للخدمات؟
لا. جلسة الاستشارة الأولى مع محامي الهيئة مجانية. ما في قروش بتندفع عشان الخدمة دي. لكن برضو إحتمال يكون مطلوب منك تساهم بقروش إذا كان دخلك أكتر من الحد الأدنى أو عندك ممتلكات كبيرة زي بيت مثلاً. 

وين وكيف ألقى الاستشارة القانونية؟

المحامين بتاعين هيئة المساعدة القانونية في فكتوريا بقدمو الاستشارات القانونية في محلات كتيرة في فكتوريا زي:

· كل مكاتب هيئة المساعدة القانونية في فكتوريا (تلقاها تحت هنا)
· المحاكم والمراكز الاجتماعية وفي محلات بعيدة في الامتدادات
· السجون والاصلاحيات والمراكز القضائية بتاعت الأحداث والشباب الصغار ومراكز التوقيف والحراسات
· المستشفيات (أقسام الأمراض النفسية) محل بحجزو الناس العيانين غصباً عنهم.
المحامين بتاعين هيئة المساعدة القانونية في فكتوريا بقدرو يقدمو الاستشارات القانونية: 

· في السجون (وجهاً لوجه)
· بالفيديو
· بالتلفون في حالات معينة.
هيئة المساعدة القانونية في فكتوريا ما بتقدم الاستشارات القانونية بالايميل أو الانترنت.

المترجمين الفوريين (الشفويين) 

هيئة المساعدة القانونية في فكتوريا بتوفر مترجمين فوريين بدون رسوم للعميل. ومرات بتكون الكلمات القانونية بالانجليزي فهمها صعب. ولو كنت داير مترجم عشان يساعدك، كلم ناس الهيئة لمن تتصل بيهم. وهيئة المساعدة القانونية في فكتوريا حترتب ليك مترجم بالتلفون أو يجيك شخصياً.

المفروض أعمل شنو قبل ما أقابل المحامي؟

قبل ما تقابل أي محامي المفروض إنت تعمل الحاجات دي: 

· تحدد الحاجة الداير فيها مساعدة (اتذكر أنك عندك وقت محدد مع المحامي) 
· جهز الأوراق بتاعتك (مثلاً ورقة الحضور في المحكمة أو قرارات المحكمة جوابات من دائرة حكومية)
· كلمنا لو محتاج مترجم عشان نحضرو ليك
· حدد داير تمشي وين عشان تقدر تصل في الوقت المحدد
· أتأكد أنك عندك وقت كافي – إحتمال تحتاج تنتظر شوية قبل ما تقابل المحامي. 
ممكن تجيب معاك زول يساعدك، لكن يمكن يحتاج المحامي يتكلم معاك براك. 

 المدة البتكلم فيها مع المحامي قدر شنو؟

المدة البتقضيها مع المحامي بتعتمد على نوع قضيتك القانونية. ممكن تكون من 10 دقائق لغاية 60 دقيقة. في جلسات أطول بتكون للناس العندهم ظروف خاصة زي البحتاجو لمترجم. وعشان الوقت محدود، يمكن ما يقدر المحامي يقرا أوراقك كلها أو يساعدك في القضايا القانونية المعقدة. 

البحصل شنو لو كنت محتاج لمساعدة تاني؟

لو إحتجت مساعدة قانونية تاني، ممكن تقدم لمنحة مساعدة قانونية عشان تعين محامي يمسك قضيتك. هيئة المساعدة القانونية في فكتوريا ممكن تساعدك في ملي الطلب. وكمان الهيئة بتقدر تحولك لجهات خدمات تانية عشان يساعدوك. 

لو داير معلومات زيادة عن شغل هيئة المساعدة القانونية في فكتوريا إتصل بيهم على الأرقام المكتوبة تحت هنا أو أدخل موقع الانترنت http://www.legalaid.vic.gov.au 

وين تلقى مكاتب هيئة المساعدة القانونية في فكتوريا
Melbourneمدينة 
350 Queen St
Melbourne VIC 3000
Tel: (03) 9269 0234
Country callers: 1800 677 402

        مكاتب الضواحي          
Broadmeadows 
North-western suburbs ضواحي شمال غرب
Level 1, Building 1 
Broadmeadows Station Centre 
1100 Pascoe Vale Rd 
Broadmeadows VIC 3047 
Tel: (03) 9302 8777 

Dandenong 
Westernport منطقة  
Level 1, 9-15 Pultney St 
Dandenong VIC 3175 
Tel: (03) 9767 7111 

Frankston
Peninsula منطقة
Cnr O’Grady Ave & Dandenong Rd 
Frankston VIC 3199 
Tel: (03) 9784 5222 

Preston
North-eastern ضواحي شمال شرق 
42 Mary St 
Preston VIC 3072 
Tel: (03) 9416 6444 

Ringwood
Outer-eastern الضواحي الشرقية الخارجية 
23 Ringwood St 
Ringwood VIC 3134 
Tel: (03) 9259 5444 

Sunshine
Western الضواحي الغربية 
1/474 Ballarat Rd 
Sunshine VIC 3020 
Tel: (03) 9300 5333
المكاتب الاقليمية
Ballarat
Central highlands منطقة  
Area A, Level 1 
75 Victoria St 
Ballarat VIC 3350 
Tel: (03) 5329 6222 

Bairnsdale
Gippsland المكاتب الفرعية في منطقة
101A Main St 
Bairnsdale VIC 3875 
Tel: (03) 5153 1975 
Bendigo
Loddon-Campaspe منطقة  
424 Hargreaves St 
Bendigo VIC 3550 
Tel: (03) 5448 2333 
Toll free: 1800 254 500 

Geelong
Barwon منطقة 
Level 2, 199 Moorabool St
Geelong VIC 3220
Horsham
Wimmera منطقة 
29 Darlot St 
Horsham VIC 3400 
Tel: (03) 5381 6000 
Toll free: 1800 177 638 

Morwell
Gippsland منطقة  
Cnr Chapel & George St 
Morwell VIC 3840 
Tel: (03) 5134 8055 

Shepparton
Goulburn منطقة 
36-42 High St 
Shepparton VIC 3630 
Tel: (03) 5823 6200 

Warrnambool
South Coast منطقة الساحل الجنوبي  
185 Fairy St
Warrnambool VIC 3280 
Tel: (03) 5559 7222
               Tel: (03) 5226 5666 
               Toll free: 1800 196 20

A program of the Advocacy and Rights Centre Ltd ACN 082 541 240 برنامج تابع لـمركز المحاماة والدفاع عن الحقوق  

